
МИНИСТЕРСТВО ЗА ВНАТРЕШНИ РАБОТИ

Врз основа на член 206 став 1 алинеја 6 од Законот за внатрешни работи („Службен 
весник на Република Македонија“ бр. 42/14, 116/14 и 33/15) министерот за внатрешни 
работи донесе

ПРАВИЛНИК ЗА ФОРМАТА И СОДРЖИНАТА НА ПРИЈАВАТА ЗА 
РАСПОРЕДУВАЊЕ ОДНОСНО УНАПРЕДУВАЊЕ НА РАБОТНИЦИТЕ ВО 

МИНИСТЕРСТВОТО ЗА ВНАТРЕШНИ РАБОТИ ВО ПОСТАПКАТА ПО 
ОБЈАВЕН ИНТЕРЕН ОГЛАС

Член 1
Со овој правилник се пропишуваат формата и содржината на пријавата за 

распоредување односно унапредување на работниците во Министерството за внатрешни 
работи во постапка по објавен интерен оглас (во натамошниот текст: пријавата).

Член 2
Пријавата се поднесува на образец, изработен во А-4 формат, на хартија во бела боја 

кој содржи: 
- „Република Македонија, Министерство за внатрешни работи“,
-  податоци за интерниот оглас за кој се поднесува пријавата, 
- наслов „Пријава“, 
- основни лични податоци, 
- податоци за образование, работно искуство,  познавање на странски јазици, 

способност за работа со компјутер, награди, казнувања и стручно усовршување, и
- место за датум и за потпис на подносителот на пријавата.

Член 3
Образецот на пријавата е даден во Прилог и е составен дел од овој правилник.

Член 4
Овој правилник влегува во сила осмиот ден од денот на објавувањето во „Службен 

весник на Република Македонија”.

Бр. 13.1 -18342/1 Министер
13 март  2015 година за внатрешни работи,

Скопје м-р Гордана Јанкулоска, с.р.

